[image: image1.jpg]


[image: image2.emf]




MARRËVESHJE   BASHKËPUNIMI

ndërmjet

KOMISIONIT QENDROR TË ZGJEDHJEVE

dhe

Balkan Youth Link Albania
OBJEKTI:

Për BASHKëPUNIM NË KUADËR TË EDUKIMIT, INFORMIMIT, SENSIBILIZIMIT DHE TRAJNIMIT TË ZGJEDHËSVE 

Kjo marrëveshje përcakton bashkëpunimin e Balkan Youth Link Albania (BYL-A), organizatë jo fitimprurëse, me Komisionin Qendror të Zgjedhjeve të Republikës së Shqipërisë (KQZ) në kuadër të projektit Nxitja e Pjesëmarrjes së Gruas në Votime – Një iniciativë kundër votimit familjar dhe atij në grup (Projekti), mbështetur nga UN Women Shqipëri. BYL-A dhe Qendra Alternative janë duke zbatuar këtë projekt në disa zona të vendit. Bashkëngjitur si Shtojca 1, paraqitet një përshkrim i Projektit.

Qëllimi final i projektit: Të mobilizojë gruan e zonave ruale të Tiranës të votojë në zgjedhjet e 8 Majit 2011 dhe të reduktojë votimin në grup dhe atë familjar në këto zona.

Ky projekt synon të rrisë ndërgjegjësimin e qytetarëve se votimi në grup dhe ai familjar janë një shkelje e rëndë e të drejtave të njeriut si dhe të ulë mundësinë që ky fenomen të ndodhë në zonat e sipërpërmendura. 

Një objektiv tjetër i projektit është rritja e numrit të grave votuese si dhe edukimi i të rinjve nën  moshën 18 vjeç se vota është një e drejtë, që duhet ushtruar si një parim i demokracisë.
KQZ dhe BYL-A, në kuadër të Projektit do të bashkëpunojnë me qëllim rritjen  e pjesëmarrjes së grave në votime; eleminimin e votimit familjar dhe atij në grup; edukimin e votuesve të ardhshëm (grupmoshat 12-17 vjeç) mbi votimin dhe zgjedhjet si pjesë të demokracisë pjesëmarrëse, në zonat ku shtrihet Projekti.

BYL-A do të zbatojë Projektin drejtpërsëdrejti në bazë të aktiviteteve që paraqiten në mënyrë të detajuar në Planin e Aktiviteteve bashkëngjitur si Shtojca 2. 

BYL-A ka të drejtë të bashkërendojë punën me KZAZ-të ku shtrihet Projekti gjatë periudhës nga data 01.04.2011 deri më 15.05.2011 për realizimin e aktiviteteve të Projektit si vijon:

· Pajisja e QV-ve me Manualin kundër votimit në grup dhe atij familjar;
· Ndërgjegjësimi i qytetarëve, veçanërisht i grave,  për të marrë pjesë në votime;
· Organizimi i Teatrit të Rrugës dhe aktivitetit përkatës kulturor për edukimin qytetar kundër votimit familjar dhe atij në grup;
· Organizimi i procesit të votimit në ditën e zgjedhjeve në një QV nga fëmijët/të rinjtë jovotues dhe për fëmijët.
KQZ do të bashkëpunojë me BYL-A për të koordinuar punën me KQV-të përkatëse në mënyrë që të mos krijohet asnjë shqetësim për mbarëvajtjen e votimit, me qëllim realizimin edhe të aktiviteteve të Projektit ditën e zgjedhjeve, më datë 8 maj 2011.

KQZ i jep të drejtën BYL-A për të përdorur modelet e materialeve zgjedhore, që do të përdoren për zgjedhjet e 8 majit 2011, si: 

-Kuti votimi (dhe etiketat e tyre), 

-Kuti e materialeve zgjedhore (dhe etiketës së saj)

-Modele fletësh votimi, pa specifikime, në ngjyrë portokall për kandidatin për kryetar bashkie/komune dhe ngjyrë pana për kandidatët për këshillin e bashkisë/komunës, por me të njëjtën përmbajtje, të bashkisë/komunës përkatëse, ku do të zhvillohet projekti. 
Këto materiale dhe çdo model tjetër, që  do të pëdoret për këtë Projekt do të ketë logo të KQZ-së dhe logo të BYL-A.


Kjo Marrëveshje Bashkëpunimi do të hyjë në fuqi pas nënshkrimit prej palëve dhe do të përfundojë në datën 30 Maj 2011. 

